NO. SOALAN: 115

PEMBERITAHUAN PERTANYAAN
MESYUARAT KEDUA, PENGGAL KELIMA,
PARLIMEN KETIGA BELAS (2017)
DEWAN RAKYAT

PERTANYAAN : BUKAN LISAN

DARIPADA : YB DATO' HAJI AHMAD NAZLAN BIN IDRIS
[JERANTUT]

SOALAN:

Dato’ Haji Ahmad Nazlan Bin Idris [Jerantut] minta PERDANA
MENTERI menyatakan pendirian Kerajaan terhadap penganjuran
Program Big Gay Iftar yang telah berlangsung di Bangsar pada
Ramadhan lepas serta apakah tindakan vyang akan diambil

terhadap NGO-NGO yang terlibat di dalam program tersebut.

JAWAPAN : (YB MEJAR JENERAL DATO’ SERI JAMIL KHIR BIN HAJI
BAHAROM (B), MENTERI DI JABATAN PERDANA
MENTERI)

Tuan Yang di-Pertua,

Kerajaan memandang serius fenomena amalan lesbian, gay, biseksual dan
transgender (LGBT) dari menular dalam kalangan masyarakat terutama
masyarakat Islam.

Dalam aspek penguatkuasaan undang-undang, sebagai contoh, Akta
Kesalahan Jenayah Syariah (Wilayah-Wilayah Persekutuan) 1997 [Akta

559], secara jelas telah memperuntukkan seperti berikut:

i. Seksyen 21 - kesalahan pelacuran;
ii. Seksyen 22 - kesalahan muncikari, “ibu ayam” atau pun “bapa
ayam?’;
iii. Seksyen 23 — Persetubuhan luar nikah;
iv. Seksyen 25 - kesalahan liwat;
v. Seksyen 26 - kesalahan musahagah atau perhubungan sejenis
sesama perempuan (lesbian);
vi. Seksyen 28 - kesalahan lelaki berlagak seperti perempuan atas
tujuan tidak bermoral; dan
vii. Seksyen 29 - kesalahan perbuatan atau berkelakuan tidak

sopan di tempat awam.

Dalam hal .ini, kerajaan ingin menjelaskan bahawa selaras dengan
peruntukan Butiran |, Senarai Negeri, Jadual Kesembilan Perlembagaan
Persekutuan, perkara berkaitan penguatkuasaan kes-kes jenayah syariah
merupakan bidangkuasa Kerajaan Negeri dan terhad kepada umat Islam

sahaja.

Berkenaan isu Program Big Gay lftar tersebut, Sohibus.Samahah Mufti
Wilayah Persekutuan menegaskan bahawa tidak boleh dicampur adukkan
perkara yang baik seperti berbuka puasa dengan perkara yang tidak
dibenarkan dalam Islam seperti amalan gay. Sebagai langkah untuk
mengurangkan penularan budaya yang tidak sihat tersebut, semua pihak
perlu bekerjasama dengan pihak penguatkuasaan supaya ia tidak berlaku

lagi pada masa hadapan.

Sekian, terima kasih.

